
 

 

 
 

Frjómælingar á Akureyri og í Garðabæ í júní 2020 
 
 
Fréttatilkynning frá Náttúrufræðistofnun Íslands, 8. júlí 2020 
 
Akureyri. Júnímánuður var sólríkur, hlýr og úrkoma aðeins yfir meðallagi samkvæmt 
Veðurstofu Íslands. Meðalfjöldi frjókorna í júní frá árinu 1998 er 696 frjó/m3. Heildarfjöldi 
frjókorna nú reyndist vera nokkuð nálægt meðallagi eða 674 frjó/m3. Frjókorn voru samfellt í 
lofti allan mánuðinn. 
Birkifrjó mældust flest allra tegunda eða 278 frjó/m3 og rúmur helmingur þeirra fyrstu þrjá 
dagana  í júní. Meðalfjöldi birkifrjóa í júní er 342 frjó/m3. Frjótíma birkis er nú lokið. 
Grasfrjó mældust alla daga eftir 7. júní utan tvo. Hæst fóru þau í 18 frjó/m3 þann 28. júní en 
heildarfjöldi var 113 frjó/m3. Meðaltal júnímánaðar er 102 frjó/m3. Það voru færri grasfrjó í 
júní í ár heldur en síðustu þrjú ár en í góðri tíð ætti grasfrjóum að fjölga í júlí og ágúst. 
Súrufrjó mældust 25 frjó/m3 sem er aðeins yfir meðaltali sem er 15 frjó/m3.  
Aðrar frjógerðir í júní voru einkum furufrjó 81 frjó/m3, starafrjó 30 frjó/m3 og  frjó rósaættar 26 
frjó/m3. Alls mældust 19 frjógerðir. 
Flest frjókorn mældust 3. júní, 93 frjó/m3. 

 
Myndritið sýnir birki- gras- og súrufrjó ásamt heildarfrjótölu í júní á Akureyri. Grasfrjó fóru hæst í mánuðinum í 
18 þann 28. júní.  Birkifrjó voru flest þann 3. júní (86 frjó/m3) og nánast ekkert eftir 20. júní. Frjótala er mælieining 
fyrir fjölda frjókorna í andrúmsloftinu og segir okkur hver meðalfjöldi frjókorna var í einum rúmmetra lofts 
viðkomandi sólarhring. 

Garðabær. Hlýtt og sólríkt var á höfuðborgarsvæðinu í júní og úrkoma í meðalagi samkvæmt 
Veðurstofu Íslands. Heildarfjöldi frjókorna mældist 2.479 frjó/m3 sem er vel yfir meðaltali 
júnímánaðar (1.149 frjó/m3). Það skýrist af miklu magni furufrjókorna í mánuðinum. Frjókorn 
voru samfellt í lofti allan mánuðinn. 

Birkifrjó mældust 499 frjó/m3 sem er nálægt meðaltalinu í júní (507 frjó/m3)). Árin 2018 og 
2019 mældust hins vegar mjög fá birkifrjó í júní. Mest mældist af birkifrjóum 4. júní, 251 
frjó/m3. Frjótíma birkis er nú lokið. 

Grasfrjó mældust 578 frjó/m3, vel yfir meðaltalinu sem er 286 frjó/m3. Margar tegundir grasa 
eiga enn eftir að blómstra og því gæti grasfrjóum fjölgað enn meira á næstu tveimur mánuðum. 

Súrufrjó mældust 26 frjó/m3, alveg við meðaltalið sem er 25 frjó/m3. 

Aðrar frjógerðir í júní voru helstar, furufrjó 1.190 frjó/m3 , grenifrjó 50 frjó/m3 og frjó lúpínu 
25 frjó/m3. Alls mældust 20 frjógerðir. 

Flest frjókorn mældust 21. júní, 774 frjó/m3. 

 

Myndritið sýnir birki- gras- og súrufrjó ásamt heildarfrjótölu í júní í Garðabæ. Birkifrjó mældust 251 frjó/m3 þann 
4. júní og grasfrjó fóru hæst í mánuðinum í 150 frjó/m3 þann 28. júní. Langmest var um furufrjó eða 1.190 frjó/m3, 
þar af 702 frjó/m3 þann 21. júní. Frjótala er mælieining fyrir fjölda frjókorna í andrúmsloftinu og segir okkur hver 
meðalfjöldi frjókorna var í einum rúmmetra lofts viðkomandi sólarhring. 

 
Vinsamlega hafið samband við undirritaða ef óskað er frekari upplýsinga. 
 
Garðabær 8. júlí 2020 
 
Ellý Guðjohnsen 
Netfang elly@ni.iswww.ni.is 

